
GOUVÈNÈ CUOMO NOME MICHAEL J. GARCIA KÓM YON JIJ ASOSYE NAN 

TRIBINAL APÈL ETA NEW YORK  
 
 
Gouvènè Andrew M. Cuomo jodia te nome Michael J. Garcia pou sèvi kòm yon Jij 
Asosye nan Tribinal Apèl Eta New York, pi gwo tribinal eta.   Garcia aktyèlman se yon 
patnè litij nan kabinè New York Kirkland & Ellis LLP epi dirije konpayi Gouvènman an, 
Règleman ak Pratik Envestigasyon Entèn.  Garcia anvansa te travay kòm Avoka distri 
Etazini pou Distri Sid New York. Byen bonè nan karyè l li te travay kòm yon avoka 
grefye pou defen Onorab Judith Kaye nan Tribinal Apèl New York. 
 
“Michael Garcia se yon pwokirè ki gen talan, eksperyans, ak konpetans ki pral fè yon 
adisyon fòmidab nan Tribinal Apè la,” te deklare Gouvènè Cuomo. “Apati travay li nan 
sektè prive a, pou travay avèk distenksyon avèk Avoka Etazini pou Distri Sid New York 
e nan Depatman Sekirite Enteryè, Michael gen kalite gwo pèspektiv ki byen balanse 
sou lwa ke pi gwo tribinal nan eta nou an egzije.  Mwen kontan pou m nome l kòm yon 
Jij Adjwen.  Mwen rekonesan tou a Komisyon an sou Nominasyon Jidisyè – ki te dirije 
pa defen Onorab Judith Kaye – paske li te rekòmande yon kantite kandida kalifye oswa 
ki gen talan pou pozisyon sa.”  
 
Michael J. Garcia te deklare: “Mwen onore anpil pa nominasyon Gouvènè a pou sèvi 
nan Tribinal Apèl Eta New York. Si li konfime, map angaje pou m kontinye tradisyon 
tribinal sa pou tradisyon ak jistis ak egalite pou tout moun.”  
 
Garcia te nome pou ranpli vid la ki te kreye ane pase akoz retrèt Onorab Susan Read. 
Li se sizyèm moun ke Gouvènè Cuomo te nome pou sèvi nan Tribinal Apèl Eta New 
York. Gouvènè a anvansa te nome Jij Adjwen Jenny Rivera, Sheila Abdus-Salaam, 
Leslie Stein ak Eugene Fahey nan Tribinal la. Kandida Jij anchèf Gouvènè a, Janet 
DiFiore, aktyèlman ap rete tann konfimasyon Sena Eta New York.  
 
Kòm yon patnè avèk Kirkland & Ellis LLP, Garcia te santre sou litij ak envestigasyon 
gouvènman, pran direksyon pou devlope domèn pratik sa nan kabinè a.   Li te 
reprezante gwo enstitisyon finansye yo, antrepriz milti-nasyonal ak filyal yo, ansanm 
avèk egzekitif biznis sou tranzaksyon règleman konplèks, litij nan valè imobiliye, 
envestigasyon entèn ak litij komèsyal jeneral.  Anvan pou l antre nan Kirkland & Ellis 
nan 2008, Garcia te gen yon karyè sèvis piblik distenge, sèvi nan diferan kapasite apati 
ane 1990 kòm yon grefye tribinal pou Onorab Judith Kaye nan Tribinal Apèl New York. 
Garcia te travay kòm Avoka Etazini pou Distri Sid New York apati 2005-2008 ki kondwi 
yon ekip plis pase 250 avoka. 

Anvan nominasyon l kòm Avoka Jeneral Etazini, Mesye. Garcia te pase dezan kòm 
Sekretè Adjwen pou Imigrasyon ak Ranfòsman Fwontyè nan Depatman Sekirite 
Enteryè.  Nan wòl sa, li te sipèvize yon ajans 20,000 anplwaye ki responsab pou 
ranfòse yon laj varyete lwa kriminèl, enkli Lwa sou Kontwòl Ekspòtasyon Zam, 
Règleman Zam nan Trafik Entènasyonal ak diferan lwa sou blanchiman lajan.  
 
Apati 2001 a 2002, kòm Sekretè Adjwen Komès pou Ranfòsman Ekspòtasyon nan Biwo 
Endistri ak Sekirite, li te piwo ofisyèl federal responsab pou ranfòse Lwa sou 
Administrasyon Ekspòtasyon ansanm avèk règleman kontwòl sou ekspòtasyon Li te 
egalman Vis Prezidan Americas for Interpol, òganizasyon lapolis entènasyonal.  
Pandan li te Vis Prezidan, li te sèvi nan Komite Egzekitif Interpol, gwoup la te chaje pou 
sipèvize bidjè a ansanm avèk direksyon stratejik nan òganizasyon an.   
 
Apati 1992 jiska 2001, Mesye. Garcia te yon pwokirè nan Biwo Avoka Jeneral Etazini 
pou Distri Sid New York. Pandan tan sa, li te pèsonèlman pouswiv yon kantite ka wo 
pwofil ki enplike sekirite nasyonal ak kesyon ekstra-teritoryal konplèks, enkli atak 
teworis 1993 nan World Trade Center ak bonbadman 1998 nan anbasad Etazini nan 
Lès Afrik.  Pou travay li sou ka sa yo, li te resevwa pandan de fwa Prim Avoka Jeneral 
pou Sèvis Eksepsyonèl, pi gwo onè Depatman an, ansanm avèk Prim pou Sèvis 
Distenge. 
 
Mesye. Garcia te resevwa Bakaloreya l nan SUNY Binghamton, Metriz li nan College 
William ak Mary, e Doktora l nan Albany Law School kote li te gen pi gwo akonplisman 
akademik  
 
Jij Asosye nan Tribinal Apèl pou yon kontra 14 ane apre konfimasyon l pa Sena Eta 
New York.  

